
EAEko IRAKASLEAK

IKHA/COCU 2025-2026
- Uztailaren 4an ondorengo prozesuak argitaratuko dituzte:

e Esleipen-prozesuan eskainiko diren lanpostuen behin-behineko zerrenda
argitaratuko da. Erreklamazioak ikastetxeetako zuzendariek bakarrik egin
ahalko dituzte (uztailaren 4ko 12:00etatik uztailaren 5eko 10:00etara).

e Praktikaldia egin behar duten langileen eta esleipenetan parte hartu behar
duten karrerako funtzionarioen behin-behineko zerrenda argitaratuko da.
Erreklamazio epea, uztailaren 4an, 12:00etatik 20:00etara.

- Bitartekoak / ordezkoak: Justifikatutako uko egite egoeran zeuden eta
lanerako prest egoerara aldatzeko eskaera egin zutenen zerrenda argitaratu zen.
Hezigunean dute ikusgai aldaketa eskatu zutenek.

ADINAGATIK IRAKASTORDUAK MURRIZTEA 2025-2026
Ekainak 12ko deialdian, metatutako modalitatean, aldaketak argitaratu dituzte.
Baldintza batzuk malgutu dituzte. Aldaketa esanguratsuenak:

e Haur eta Lehen Hezkuntzakoek, 59 urterekin astean 2 orduko murrizketa
metatzeko hautua egin arren, 60 urte betetzean urteko modalitatera aldatu ahal
izango dute edo alderantziz.

o Metatutako aldia 8 hilabete edo gutxiagokoa bada, ezagutza transmititzeko epea bi
hilabetekoa izango da.

o Metatutako aldia 4 hilabete edo gutxiagokoa bada, ezagutza transmititzeko epea
hilabete batera murriztuko da.

Eskaera 2025eko uztailaren 15a baino lehen eginez gero, metatze aldia
2025eko maiatzaren 10an hasiko dute (2024-25 ikasturtean irakastorduen
hereneko murrizketa gozatu ez dutenek).

Hezkuntza Sailak adierazi digu hurrengo astean behin-behineko ebazpena
argitaratuko duela. Horrez gain, epe bat irekiko omen du erreklamazioak
aurkezteko edo modalitatez aldatzeko. Izan ere, metatzeko baldintza berriekin
agian norbaitek nahiago du modalitatez aldatu.

LEKUALDATZE-LEHIAKETA
Maisu-maistrak eta Irakaskuntza Ertainak, behin betiko esleipenen aldaketak
argitaratu dituzte.

ZERBITZU EGINKIZUNAK
Osasun arazoengatik zerbitzu eginkizunen behin betiko ebazpenaren akatsen
zuzenketa argitaratu dute.

IRALE 2025-2026

Onartuen eta baztertuen behin-behineko zerrendak argitaratu dituzte (U eta R
ikastaroak). Erreklamazioak eta uko egiteak, uztailaren 4ra arte. Alde batetik
irakasle funtzionario eta finkoak. Bestetik, irakasle bitartekoak eta ez finkoak.

